
Gweddïwch gyda Chymdeithas y Beibl

Gweddi ar Waith

Plant yr Aifft wrth eu bodd gyda’u llyfrynnau Ysgrythur

Diolch yn fawr iawn am eich 
cefnogaeth mewn gweddi. Rydym 
yn ddiolchgar am eich gweddïau 
ac yn eu gwerthfawrogi’n fawr. Y 
mis hwn, rydyn ni’n gweddïo dros 
ein cydweithwyr a’n gwaith yn y 
Dwyrain Canol. 

Iddo ef, sydd â’r gallu ganddo i wneud 
yn anhraethol well na dim y gallwn 
ni ei ddeisyfu na’i ddychmygu, trwy’r 
gallu sydd ar waith ynom ni, iddo 
ef y bo’r gogoniant yn yr eglwys ac 
yng Nghrist Iesu, o genhedlaeth i 
genhedlaeth, byth bythoedd! Amen.
Effesiaid 3.20 – 21 (BCND)

27 Chwefror – 5 Mawrth

Yr Aifft
Mae’r Aifft yn gartref i gymuned 
Gristnogol hynaf a mwyaf y Dwyrain 
Canol. Mae un o bob deg yn 
grediniwr. Ac ar hyn o bryd, mae 
rhyddid gwirioneddol i rannu’r Beibl. 
Mae Cristnogion yn yr Aifft wedi 
dioddef rhai blynyddoedd anodd, 
gydag ymosodiadau terfysgol a 
phwysau eraill. Ond roedd tystiolaeth 
rymus credinwyr, yn urddasol a 
maddeugar yn wyneb trais, yn siarad 
cyfrolau.

6 – 12 Mawrth

Libanus
Gweddïwch dros y weinidogaeth i 
blant y mae ein tîm yn Libanus yn ei 
darparu. Ers blynyddoedd, mae ein 
tîm wedi ymweld ag ysgolion, eglwysi 
a gwersylloedd ffoaduriaid i ddod 
â’r Ysgrythur yn fyw gan ddefnyddio 
pypedau a’r clown poblogaidd, Billie 
Cookie. Gweddïwch y bydd plant yn 
canfod Iesu a’i neges o faddeuant a 
chariad.

13 – 19 Mawrth

Iorddonen
Diolchwch fod llawer o deuluoedd 
o ffoaduriaid wedi derbyn yr 
Ysgrythurau, cymorth ymarferol ac 
iachâd trawma seiliedig ar y Beibl 
gan ein tîm yn Iorddonen. Mae 
Cymdeithas y Beibl yn Iorddonen yn 
cael effaith enfawr yn eu cymuned 
er gwaethaf y cyfyngiadau a ddaeth 
yn sgil y pandemig coronafeirws. 

20 – 26 Mawrth

Syria
Anfonodd ein tîm yn Syria y neges hon 
yn ddiweddar, ‘Diolch yn fawr iawn 
i chi am eich cefnogaeth ffyddlon i 
Gymdeithas y Beibl yn Syria. Teimlwn 
yn ostyngedig o wybod am eich cariad 
at bobl ein gwlad. Derbyniwch ein 
cyfarchion fel anogaeth i barhau i sefyll y 
tu cefn i ni.

‘Diolch am ein cofio ni yma yn Syria. 
Gweddïwch y bydd gennym yn fuan dîm 
o Wirfoddolwyr Cymdeithas y Beibl yn 
gweithio’n llawn amser yng Ngogledd-
Ddwyrain Syria, lle mae’r anghenion mor 
fawr ar hyn o bryd. Gyda thîm o’r fath 
byddai Cymdeithas y Beibl yn ymestyn 
allan i ardal arall eto o’r wlad a bod yn 
fendith i’r Eglwys.’

Darparodd eich cefnogaeth 
Feiblau i blant yn yr Aifft oedd 
yn falch o’u derbyn.

27 Mawrth – 2 Ebrill

Algeria
Gweddïwch dros ein tîm yn Algeria, 
yn gweithio mewn amgylchiadau 
heriol iawn. Gweddïwch dros eu 
dosbarthiad o’r Beibl, sydd wrth wraidd 
gweinidogaeth Cymdeithas y Beibl. 
Gweddïwch dros eu diogelwch a’u 
hamddiffyniad wrth iddynt barhau 
i addasu a dod o hyd i ddatrysiadau 
i’w gweinidogaeth, er gwaethaf 
cyfyngiadau llym.

Gweddïwch dros ein tîm yn yr Aifft 
sy’n derbyn ceisiadau brys am Feiblau 
gan arweinwyr eglwysig. Mae’r tîm yn 
dosrannu hyd at 100 o Ysgrythurau 
i bob eglwys, ond mae arweinwyr 
yn gofyn yn rheolaidd am filoedd 
o Feiblau, Testamentau Newydd a 
llyfrynnau. 

Gweddïwch dros yr arweinwyr 
Eglwys sy’n dosbarthu’r Beiblau 
hyn i’r rhai na allant fforddio eu 
Beiblau eu hunain, yn dosbarthu’r 
Testamentau Newydd i alarwyr 
mewn angladdau, ac yn sicrhau bod 
miloedd o lyfrynnau Ysgrythurol ar 
gael mewn digwyddiadau estyn allan 
i gymunedau lleol.

Gweddïwch y bydd y tîm, dan 
arweiniad Munther, yn parhau i fod 
ag angerdd, llawenydd a’r egni i rannu 
gair Duw i’w cenedl.



3 – 9 Ebrill

Gweddïwch dros ein cwrs Navigating 
Trauma (Gair ar Waith tudalennau 
8 – 9). Mae’r rhaglen yn defnyddio 
darnau o’r Beibl sydd wedi’u dethol 
yn ofalus i helpu’r cyfranogwyr i 
fynd i’r afael â rhai o’r cwestiynau 
anoddaf sydd gennym ni. Gweddïwch 
dros Harry sy’n arwain y gwaith, 
ac am ddoethineb ac arweiniad 
parhaus yr Ysbryd Glân. Gweddïwch 
y gallwn ddarparu grwpiau cymorth 
Navigating Trauma i’r rhai sydd ei 
angen fwyaf ac ar i Dduw ysbrydoli’r 
bobl iawn i ddod i gael eu hyfforddi 
fel hwyluswyr y rhaglen.

Gweddïwch dros y Cynulliadau 
Rhanbarthol hanner diwrnod sy’n 
gyfle i gael blas ar y cwrs Navigating 
Trauma. Mae’r Cyfarfodydd yn gam 
pwysig i chi neu’ch eglwys ar y ffordd 
i weithio mewn partneriaeth â ni i 
gyflwyno’r rhaglen. Gweddïwch dros 
y Cynulliad nesaf ar 25 Mawrth neu 
ymunwch â ni. I ddarganfod mwy 
ewch i biblesociety.org.uk/ntwia

10 – 16 Ebrill

Gweddïwch dros y rhai sy’n cymryd 
rhan yng Nghwrs y Beibl. Mae’r cwrs 
wedi’i gynllunio i gynyddu eich hyder, 
eich arfogi i ddarllen y Beibl yn well 
a’ch helpu i weld ei berthnasedd 
i fywyd bob dydd. Mae’r cwrs yn 
rhoi golwg oddi uchod o’r llyfr sy’n 
gwerthu orau yn y byd. 

Dros wyth sesiwn ryngweithiol, 
mae’n cyfuno addysgu trwy fideo, 
trafodaeth grŵp, myfyrdod personol 
a darlleniadau dyddiol. Mae’n 

17 – 23 Ebrill

Pasg Hapus oddi wrth Gymdeithas 
y Beibl. Crist a gyfododd; ef a 
gyfododd yn wir!
Arglwydd Iesu, dros y Pasg hwn 
gweddïwn y byddi di’n siarad â ni fel y 
siaradaist â Mair yn yr ardd, gan dorri i 
mewn i’n byd mewn gogoniant;
y byddi di’n rhannu ein bywydau fel y 
rhenaist frecwast gyda dy ddisgyblion,
gan ein llenwi â phwrpas; y byddi di’n 
cerdded gyda ni wrth fel y cerddaist ar 
y Ffordd i Emaus, fel bod ein calonnau 
yn llosgi ynom wrth dy eiriau. Boed i 
dy fedd gwag ein llenwi â gobaith,
a’n cyfarfodydd â thi ein llenwi â 
llawenydd.

24 – 30 Ebrill

Yn y cyfnod hwn rhwng y Pasg a’r 
Pentecost, gweddïwch dros bawb 
sy’n defnyddio adnoddau  The In-
between Time. Gweddïwch y byddan 
nhw’n dysgu mwy am Iesu ac yn cael 
eu hysbrydoli i fyw yn llawenydd a 
gras yr atgyfodiad trwy’r tymor hwn. 
I ddarganfod mwy am adnoddau Y 
Cyfamser ewch i biblesociety.org.uk/
easter

Eb

l ddelfrydol ar gyfer un i un, grwpiau 
astudio bach neu gynulliadau mwy. 
Gellir cynnal y cwrs ar-lein neu 
wyneb yn wyneb a gallwch ddewis 
prynu’r ffilmiau fel DVD, lawrlwythiad 
digidol neu drwy ein platfform ffrydio 
newydd. Bydd yn cael ei ddefnyddio i 
ddod â phobl i berthynas agosach ag 
Iesu, trwy’r Beibl. I ddarganfod mwy 
ewch i biblesociety.org.uk/ntwia.

Yn ystod mis Ebrill, gweddïwch 
dros ein gwaith yn y wlad hon. 
Gweddïwch dros brosiectau fel 
Navigating Trauma a Chwrs y 
Beibl i ddod â phobl i berthynas 
ddyfnach ag Iesu, trwy ei air.

Nid yw ef yma, oherwydd y mae 
wedi ei gyfodi, fel y dywedodd y 
byddai; dewch i weld y man lle y 
bu’n gorwedd.
Mathew 28.6 (BCND)



M
ai Cawn ein calonogi gymaint gan 

y gweddïau a bostir ar ein coed 
gweddi ar-lein a’r mis hwn rydym 
yn gweddïo gyda chi am ein 
gwaith yn y Dwyrain Canol.

Oherwydd lle y mae dau neu dri 
wedi dod ynghyd yn fy enw i, yr 
wyf yno yn eu canol. 
Mathew 18.20 (BCND)

1 – 7 Mai

O Dad, dyro ddoethineb i Mike 
Bassous a staff Cymdeithas y Beibl 
sy’n gweithio yn Beirut. Yng nghanol 
y trafferthion hyn, boed iddynt brofi 
dy heddwch a chael eu calonogi gan 
weddïau’r rhai ohonom sydd wedi 
ymweld â hwy.
Mike, Devizes

Arglwydd Iesu, gweddïaf dros 
bawb fel Saraa, sydd wedi cael eu 
trawmateiddio gan yr hyn a welsant. 
Iachâ eu meddyliau a’u cyrff ac 
amgylchyna nhw â dy nodded a rho 
wybod iddynt na fyddi di byth yn eu 
gadael.
Jennie, Dorset

8 – 14 Mai

Gweddïwch ar i deyrnas Dduw 
dyfu yn Libanus fel coeden, wedi ei 
gwreiddio’n ddwfn, yn ymledu, yn 
dwyn ffrwyth a had. Gweddïwch 
am heddwch yn y wlad ac mewn 
calonnau wedi’u gwneud yn iawn 
gyda Duw, fel y bydd yn tyfu’n dda.

Annwyl Dduw, dwi’n gweddïo’n 
arbennig dros y plant sy’n cael eu dal 
mewn awyrgylch rhyfel. Dyro obaith 
i’r plant hyn am ddyfodol ac addysg. 
Gad iddynt ymddiried ynot ti Dduw. 
Amen

15 – 21 Mai

Ni allaf ddechrau gwerthfawrogi’r 
trawma rydych chi’n ei ddioddef, ond 
mae Iesu’n gwybod. Mae ef gyda ni 
bob amser ac yn rhoi ei heddwch inni.
Ruth

Dad nefol, gofynnwn i ti anfon dy 
amddiffyniad, cysur a thangnefedd 
i dy blant yn Libanus. Yn enw Iesu, 
Amen.
Anne, Norfolk

22 – 28 Mai

Dad nefol, ymbiliwn arnat am 
heddwch yn ein byd yn enwedig 
yn Libanus yr adeg hon. Gwarchod 
ein brodyr a’n chwiorydd a dyro dy 
heddwch iddynt ... a llawenydd yr 
Arglwydd fyddo eu nerth.
Polyanna, Ilkley

Dduw Dad, gweddïaf dros Libanus, 
y daw i sefydlogrwydd, y bydd 
anghenion sylfaenol pobl yn cael eu 
diwallu, a bydd y plant yn derbyn 
y cariad a’r gofal sydd eu hangen 
arnynt, Amen. 
Dominick

29 Mai – 4 Mehefin

Dad, diolchwn i ti am effeithiau 
cadarnhaol iachâd trawma. Boed 
i faddeuant tuag at eu herlidwyr 
helpu’r rhai sy’n dioddef i gael eu 
tynnu’n nes atat ti a boed i’w ffydd 
gael ei chryfhau drwyddo. Amen.
Irene, Milton Keynes

Rydym mor ddiolchgar am eich 
cefnogaeth weddi barhaus ac 
mae’n hyfrydwch rhannu atebion i 
weddi gyda chi.

Yna galwch arnaf, a dewch i weddïo 
arnaf, a gwrandawaf arnoch. Fe’m 
ceisiwch a’m cael; pan chwiliwch â’ch 
holl galon.
Jeremeia 29.12 – 13 (BCND)

5 – 11 Mehefin

Diolchwch fod Cymdeithas y Beibl yn 
Mali wedi llwyddo i sicrhau tir ar gyfer 
Tŷ’r Beibl yn Mali. Rhannodd Jacques 
(arweinydd yn Mali) y newyddion da 
ei fod ef a’i fwrdd wedi sicrhau llain o 
dir o’r diwedd yr wythnos diwethaf, 
yn union yng nghanol Bamako. 
Mae’r ardal yn fawr iawn - tua 3700 
metr sgwâr, a fydd yn caniatáu ystod 
eang o ddefnydd (gofod swyddfa, 
siop lyfrau, cwpl o ystafelloedd 
cynadledda, man gwyrdd i helpu i 
wrthbwyso rhywfaint o’u hôl troed 
a gofod ar rent ar gyfer incwm misol 
ychwanegol.)

12 – 18 Mehefin

Diolch i ti Arglwydd am gadw ein 
timau yn ddiogel yn y Dwyrain 
Canol, yn enwedig yn Syria ac 
Algeria. Daliwch ati i weddïo am law 
amddiffyniad Duw drostynt hwy a’u 
teuluoedd.

26 Mehefin – 2 Gorffennaf

Diolch Arglwydd, am dderbyniad da 
i Ardd Salm 23 yn Sioe Flodau RHS 
Chelsea. Cafwyd llawer o sgyrsiau 
ystyrlon, rhai ohonynt yn ddagreuol, 
gyda phobl a oedd yn gallu gwneud 
y cysylltiad rhwng eu profiadau eu 
hunain mewn bywyd a phorfeydd 
gwyrdd a dyffrynnoedd tywyll y salm. 
Dyma oedd yr Ysgrythur ar waith, ac 
yn brawf trawiadol o rym gair Duw ym 
mywydau’r rhai efallai nad ydynt yn 
eu bywydau bob dydd yn talu fawr o 
sylw iddo, os o gwbl.

19 – 25 Mehefin

Diolchwch am ein holl gefnogwyr 
a gwirfoddolwyr. Rydym mor 
ddiolchgar am eich gweddïau, 
cefnogaeth ac ymroddiad parhaus i 
rannu gair Duw ledled y byd.

Mehefin


